
Review

VODIC ZA RAZUMIJEVANJE ZLOCINA

Prikaz knjige: Max Bergholz, Nasilje kao generativna sila, Buybook,
Sarajevo/Zagreb, 2018. str. 410.

Adnan PREKIC
University of Montenegro, Faculty of Philosophy - History department,
Danila Bojovica bb, Niksi¢, Montenegro
e-mail: adnanp@Qucg.acme

Knjiga americkog profesora Maksa Bergholca (Max Bergholz), u regional-
nim istoriografskim krugovima, predstavljena je kao jedna od najznacajnijih studi-
ja, koja se proteklih godina pojavila na engleskom govornom podrucju. Knjigu pro-
fesora istorije na katedri za istoriju Univerziteta Concordia u Montrealu, odnosno
njen prevod sa engleskog jezika, objavila je sarajevska izdavadka kuca Buybook,
pod nazivom: Nasilje kao generativna sila: identitet, nacionalizam i sje¢anje u
jednoj balkanskoj zajednici.

U trenutku kada se nasla pred ¢itaocima, knjiga je ve¢ dobila nekoliko prestiznih
svjetskih nagrada, medu kojima i jedno od najznacajnijih priznanja na engleskom gov-
ornom podrudju iz oblasti evropske istorije. To je nagrada Herbert Baxter Adam, koju
dodjeljuje jedno od najreprezentativnijih udruzenja istori¢ara — American Historical
Association. Sarajevsko izdanje je prevod knjige: Violence as a Generative Force: Iden-
tity, Nationalism, and Memory in a Balkan Community, koju je objavila renomirana
americka izdavacka kuca Cornell University Press, 2016. godine.

Veliko interesovanje za knjigu Maksa Bergholca, pored znacajnih nagrada
koje su je preporucile, pokrenula je i sama tema koju autor analizira, ali i istrazivac-
ki pristup prema jednoj od najkontroverznijih istoriografskih tema Jugoistocne Ev-

rope. Istrazivanje zlocina i nasilja koje je inspirisano vjerskim i nacionalnim razlika-
ma, decenijama je kontroverzna tema u svim nacionalnim istoriografijama drzava
nastalih na prostoru bivse Jugoslavije. Na te okolnosti ukazao je i autor u predgovoru
knjige, objasnjavajuci da je jedna od najvecih zamjerki postojecih istoriografskih ra-
dova nedostatak dublje analize o uzrocima nasilja. Primjeéuje da su zlo¢ini inspiri-
sani etnickim i vjerskim razlikama detaljno opisani, ali ne i objasnjeni, kao i da posto-
ji naglasena potreba istoricara da koriste narativ ,krvave zemlje”. To podrazumijeva
selektivan opis stradanja iskljuéivo jedne etnicke zajednice, uz slikovite i detaljne
opise zlocina, kao i potpunu dekontekstualizaciju okolnosti i uzroka nasilja.

Sa takvih polaznih pozicija, Bergholz postavlja i osnovnu istrazivacku hipo-
tezu: Da li su etnicke, odnosno vjerske ili nacionalne pripadnosti osnovni gener-
ator nasilja u mjesovitim sredinama? To je istrazivacki veoma zahtjevna hipote-
za, jer se razlikuje od uvrijeZenih narativa postojecih istoriografskih radova o ovoj
temi. U tim radovima uglavnom se insistira na tezama da su zloc¢ini tokom ratnih
sukoba inspirisani vjerskim i nacionalnim razlikama. Po tom obrascu, zloéini se
tumace kao nesto sSto je unaprijed isplanirano, dok se zajednice smatraju nosiocima
istorijskih procesa u kojima zrtve ili zlo¢inci moraju pripadati samo jednoj vjer-
skoj ili nacionalnoj grupi. Bergholc nudi drugaciju perspektivu, navodeci da vjer-
ska i nacionalna pripadnost ne moraju nuzno biti generator nasilja. Po njegovom
tumacenju, u konfliktnim situacijama, etnicki, odnosno vjerski ili nacionalni kljuc¢
ne mora nuzno biti pokreta¢ nasilja. Takvim pristupom i tumacéenjem istorijskih
procesa, odstupa od dominantne percepcije da su naslijedene forme vjerske ili na-
cionalne identifikacije dominantan izvor nasilja u konfliktnim situacijama.

Za analizu ovako zahtijevnog istraziva¢kog zadatka, autor koristi iskustvo
jedne multikonfesionalne i mutinacionalne zajednice tokom prve ratne godine Dru-
gog svjetskog rata. To je istorijsko iskustvo Kulen Vakufa, grada na zapadu Bosne i
Hercegovine, koji je imao sloZeno istorijsko naslijede. Ovo naslijede bilo je opterece-
no tradicionalnim sukobima inspirisanim vjerskim razlikama, ali je istovremeno
imalo i iskustvo viSevjekovnog perioda zajednickog i harmoni¢nog zivota. U takvoj
zajednici, za samo nekoliko mjeseci 1941. godine, ubijeno je oko 3. 300 ljudi, Sto
¢ini 20% njene ukupne populacije. Jos tragi¢nija je ¢injenica da zlocine nijesu poci-
nile vojne trupe koje su dosle sa strane, ve¢ su i zrtve i zlocinci bili komsije koji su
se poznavali, saradivali i Zivjeli jedni pored drugih do pocetka rata. U tri poglavlja

knjige: 1. Historija; 2. 1941. i 3. Nakon nasilja medu zajednicama, Bergholc na
iskustvu Kulen Vakufa iz 1941. godine, objasnjava povezanosti vjerske i nacionalne
pripadnosti sa nasiljem i zlo¢inima.

U prvom poglavlju knjige (Historija, 21—76 str.) autor je ¢itaocima priblizio
istorijsko nasljede Kulen Vakufa od samog osnivanja grada i naseljavanja islami-
ziranog slovenskog stanovnistva Like, koje nakon poraza Osmanlija kod Beca 1689.
godine, naseljava ove krajeve. U ovom djelu knjige opisuju se unutrasnja dinami-
ka ove multikonfesionalne zajednice, u kojoj su pored muslimana zivjeli i hris¢ani
pravoslavne i katolicke vjeroispovijesti. Bergholc posebno objasnjava prelomne
trenutke u istoriji ovog prostora, kao $to je povlacenje Osmanskog carstva sa ovih
prostora, vlast Austrougarske i kasniji zivot u zajednickoj jugoslovenskoj drzavi. U
svim ovim istorijskim etapama postojali su trenuci medusobnog nerazumijevanja i
sukoba, ali isto tako i mnogo duzi periodi saradnje, uvazavanja i zajednickog zivota.

Drugo poglavlje knjige (1941. 77-270 str.) dominantno opisuje zlocine
pocinjene tokom nekoliko mjeseci 1941. godine. Pozivajuci se na veliki broj prvora-
zrednih istorijskih izvora, autor objasnjava kako su zloéine tokom aprila 1941. go-
dine pokrenuli lokalni marginalci, ljudi bez ugleda i znaéaja u predratnoj zajednici,
koji su pocetkom rata postali vojnici NDH. Ti pojedici su u vise pljackaskih akcija
zlostavljali i ubili nekoliko stotina stanovnika pravoslavne vjeroispovijesti, koji su
ubrzo napustili sela i pobjegli u Sumu, gdje su poceli da pripremaju ustanak. Nji-
hov odlazak u Sumu izazvao je strah medu lokalnim katolickim i muslimanskim
stanovnistvom, posto su ustanici (kako ih autor naziva) poceli da se svete svojim
komsijama za ono §to su i sami prezivjeli. Pokrenuta spirala zlo¢ina dovela je do
medusobnog nepovjerenja i straha od odmazde, zbog cega je civilno stanovnistvo
Kulen Vakufa u strahu od ustanika pokusalo da se skloni u susjedni Biha¢. Pokrenu-
ta je akcija evakuacije stanovnistva, ali su tu priliku iskoristili ustanici koji su prvo
napali izbjeglicku kolonu, a kasnije u vise odvojenih zlo¢inackih akcija za manje od
48 sati ubili preko 2. 000 civila, uglavnom Zena, djece i staraca.

Uz detaljne opise, autor kroz razlicite istorijske izvore prati sudbine glavnih
aktera dogadaja i njihove aktivnosti u predratnom periodu i sve one elemente koji
mogu pomodi razumijevanju zlo¢ina. Ukazuje na ideoloska lutanja mnogih aktera
sukoba, od uglednih seoskih domacéina do ¢lanova partizanskog pokreta, koji se
ne snalaze u dogadajima u kojima ¢e biti poc¢injeni brojni zlo¢ini. Pojasnjavaju se
modeli ponasanja stanovnistva, i njihova potreba da kroz traume iz blize ili dalje

proslosti razumiju aktuelne sukobe. Ponuden je Sirok spektar razli¢itih tumacenja i
niz sporednih detalja, koji pomazu da se iz razli¢itih perspektiva osvijetle glavni ak-
teri i procesi koji su doveli do zloé¢ina. Cini se da je u ovom dijelu knjige autor upao u
zamku, na koju je i sam upozoravao, objasnjavajuci da se zloc¢ini detaljno i slikovito
opisuju, a malo objasnjavaju. Vise od polovine rukopisa posveceno je upravo opisi-
ma zlocina i okolnostima koji su im prethodili. Ipak, drzimo da taj dio iako bi mogao
biti kraci, ne kvari previse opsti utisak, posto ti opisi zaista pomazu u razumijevanju
istorijskog iskustva i dinamike unutrasnjih odnosa u jednoj zajednici.

Posljednje poglavlje knjige (Nakon nasilja medu zajednicama, 271-324
str.) predstavlja jednu vrstu zavrsnih promisljanja autora, koji u njemu analizira
rezultate istrazivanja i daje osvrt na pocetnu istrazivacku hipotezu da se etnicke
grupe ne mogu uzimati kao primarni akteri nasilja.

Iako autor istrazivacke hipoteze problematizuje na lokalnom nivou, sadrzaj
analize ukazuje na ustaljene modele ponasanja pojedinaca i kolektiviteta u konflik-
tnim situacijama. Bergholc objasnjava da nasije u Kulen Vakufu nijesu pokrenu-
li ljudi sa strane, inspirisani idejama koje su afirmisale vlasti NDH, ve¢ iskljuéivo
pojedinci, ¢lanovi te zajednice. Bila je to mala grupa drustvenih marginalaca, kojoj
je odsustvo centralizovane vlasti omogucilo apsolutnu neodgovornost. Njihovi mo-
tivi bili su ¢isto lukrativni (pljacka i otimanje), ali su te namjere pokusavali sakriti
tako $to su organizovali nasilje na etnickoj osnovi, koje je i pokrenulo spiralu zloci-
na. Uslijedile su odmazde lokalnog pravoslavnog stanovnistva, ¢ime je pocela nova
etapa ubijanja iskljucivo po vjerskom i nacionalnom kljucu. Kod svih ubistava fra-
pantan je nivo okrutnosti koji su zlo¢inci pokazivali prema Zrtvama. Po tumacenju
autora, to je posljedica ¢injenice da su i zrtve i zlocinci ¢lanovi iste zajednice, komsi-
je, bivsi prijatelji. Zbog toga, tvrdi Berghole, osnovni cilj zlo¢ina nije likvidacija,
ubistvo, ve¢ poniZenje zrtve. Ona naglasava da su se i pored teske situacije, medu
¢lanovima svih zajednica postojali pojedici koji su pokusavali da zaustave nasilje i
smire situaciju. Sve su to uglavnom bili ugledni domaéini, trgoveci ili lokalni funk-
cioneri iz predratnog perioda, ali je njihov uticaj u atmosferi kolektivnog straha bio
marginalizovan. Cijelu zajednicu ispunio je osjec¢aj straha od odmazde, zbog ¢ega je
pored Zelje za osvetom i strah postao vazan generator zlo¢ina. U takvim okolnosti-
ma, nacionalna odnosno vjerska pripadnost postala je jedini model homogenizacije.

Vazan dio knjige, na koji po nasoj ocjeni autor nije posvetio dovojno paznje,
jeste nacin na koji se zajednica u Kulen Vakufu ponasala nakon rata. Vjerujemo da
bi detaljnija analiza postkonfliktnog ponasanja dala mnogo vise elemenata za sveo-
buhvatno sagledavanje istrazivacke teme. Sve zZrtve i zloéinci u ovom sukobu bili su
komsije, pa su svi prezZivjeli nakon rata bili u situaciji da se na razli¢itim mjestima
susreéu sa onima koji su odlucivali o njihovoj sudbini 1941. godine. To je posebno
vazno i zbog ¢injenice da je najveéi broj ,ustanika”, koji su ucestvovali u pogromu
preko 2. 000 civila, kasnije zavrsilo u partizanima. Isti ti ljudi nakon rata su zauzeli
najvaznije politicke i drustvene pozicije, ¢ime je nova vlast svjesno postala zaboravna
prema dogadajima od 6. do 8. septembra 1941. godine. Napravljen je jedan preéutni
dogovor izmedu zrtava i zlo¢inaca po kome svi znaju Sta se dogodilo, ali niko o tome
ne prica. Istina, autor u ovom dijelu nudi tri modela postkonfliktnog ponasanja u
zajednici, ali su oni po nasoj ocjeni nepotpuni i njihova detaljnija analiza dala bi
novi kvalitet cijelom istrazivanju. Na to ukazuju i dokumenti komunistic¢kih vlasti
iz 50-ih i 60-ih godina, u kojima se analiziraju primjeri nacionalizma i Sovinizma
u lokalnim zajednicama Sirom Bosne i Hercegovine. Postoje opravdane tvrdnje da
se u postkonfliktnoj sredini, svaki incident medu pripadnicima razliéitih vjerskih i
nacionalnih grupa tumaci iz perspektive vjerske ili nacionalne pripadnosti.

Na potrebu temeljnijeg istrazivanja postkonfliktnog ponasanja u jednoj
zajednici navodi i iskustvo Kulen-Vakufa tokom ratova 9o-ih kada su ponovljene
slicne stvari kao i 1941. godine. Te okolnosti idu na ruku uvrijeZenim narativima
o ,ponavljanju istorije” i etnicitetima kao klju¢nim kolektivnim generatorima
nasilja. Bergholc odbacuje takvo tumacenje, tvrdeci da su kolektiviteti i pripadnost
odredenoj nacionalnoj i vjerskoj grupi samo izgovor za mnogo prakti¢nije stvari. Na
primjeru Kulen Vakufa iz 1941. godine, on to objasnjava ¢injenicom da su uzroc¢nici
nasilja bili pojedinci koji su iskoristili nedostatak snazne vlasti za pljacku komsija i
liéno bogacenje. Kako bi se sakrili iza tih nepocinstava, oni su koristili etniéki kljué,
objasnjavajuci da napadi na komsije imaju neki ,,visi cilj”. Problem je nastao kada
su zrtve tih zlo¢ina pocele da se svete, ¢cime su pokrenule sloZzenu spiralu nasilja,
koju su kasnije podgrijavali strah od odmazde i osvete, ¢ime je otvoren prostor za
nove zlo¢ine. Detaljno analizirajuci iskustvo ove zajednice, Bergholc je zakljucio
da se etnicke grupe ne mogu posmatrati kao primarni akteri nasilja. Po njegovoj
ocjeni, etnicitet ne generise sukobe, ve¢ nasilje generise i podstice etnicke razlike.

Knjiga Maksa Bergholca: Nasilje kao generativna sila, bez sumnje predstavl-
ja dugo ocekivani istrazivacki rad, koji ukazuje na ozbiljne nedostatke lokalnih isto-
riografija u obradivanju teme nasilja medu etni¢kim zajednicama. Insistiranje Ber-
gholca da zlocine i nasilje treba objasnjavati, a ne opisivati, veliki je iskorak i otklon od
postojeceg iskustva u kome su, kako i sam zapaza, zlo¢ini detaljni i slikovito opisivani,
a jako malo objasnjavani. Upravo je pokusaj dublje analize ovog problema najznaca-
jnija vrijednost knjige, jer otvara novu istrazivacku perspektivu, za koju je Bergholc
ponudio metodoloski okvir, koji moze biti osnova za sva buduca istrazivanja.

Sa druge strane, iako autor uvodi znacajne metodoloske i saznajne elemente u
proces razumijevanja teme, njegove pocetne hipoteze jako su tesko dokazive na prim-
jeru male zajednice, kao $to je Kulen Vakuf. Ne sporeci ¢injenicu da je Bergholc ponu-
dio uvjerljivu argumentaciju, koja bi mogla podrzati njegovu pocetnu istrazivacku
hipotezu, relevantnost takvog zakljucka sigurno bi bila mnogo ubjedljivija ukoliko bi
to potvrdila sli¢na istrazivanja u drugim sredinama. Samo na taj na¢in mogu se rusiti
postojeci narativi o etnicitetu kao klju¢noj liniji podjele u multikonfesionalnim zajed-
nicama. Sagledavanjem ovog istrazivackog pitanja otvara se i niz drugih istrazivackih
tema, kao Sto je pitanje uticaja nasilja i ratnih trauma na identitet jedne zajednice,
odnosno uticaj takvog identiteta na odnose u zajednici.

Ukazujué¢i na moguénost Sirenja istrazivacke teme, treba naglasiti da je Beg-
holc ponudio potpuno zaokruzen metodoloski model za dalja istrazivanja ove teme.
Pokazao je kako se na osnovu pouzdanih i kredibilnih primarnih istorijskih izvo-
ra, moze rekonstruisati prica o odnosima u jednoj lokalnoj zajednici. Kredibilnost
njegovih zakljucaka podsjeca na opasnost od pojednostavljivanja i dekontekstual-
izacije u istrazivanju ovako znacajnih tema. Takav pristup omoguc¢ava nam da iz ra-
zli¢itih perspektiva pratimo sve vaznije aktere ovih procesa i razumijemo kompleksan
sistem meduljudskih odnosa u jednoj zajednici. Na taj na¢in mozemo da razumijemo
kako uzajamno hranjeni strahovi i sumnjicenja, pokre¢u kod ljudi odbrambene me-
hanizme, koji ih povezuju po nacionalnom ili vjerskom osjec¢aju pripadnosti. Kada
to razumijemo, bi¢e nam mnogo jasnije zasto i najmanji incident moze posluziti kao
izgovor da se opravdani ili neopravdani strahovi pretvore u masovne akte nasilja.
Samo sa takvim pristupom mozemo razumjeti Sta to motivise ljude da u odredenom
trenutku pokrenu nasilje prema svojim komsijama. Tada ¢emo biti u prilici i da obja-
snimo kako funkcioni$u mentalni obrasci postkonfliktnih zajednica, u kojima se zbog
ukorijenjena sjecanja i iskustva nasilja iz proslosti, svaki sukob transformise u neki
oblik vjerskog ili nacionalnog antagonizma.



